
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
.300 பெரிய புராண விளக்கம்-2

மகளிருக்குப் பூங்கொடி உவமை:மடக்கொடியவர்கள் வருபுனலாட', 'தளரும் கொடியன்னாள்.', 'கொடியன சாயலா ளோடு.”, “பூங்கொடி மடவாள் உமை.’’ என்று திருஞான சம்பந்த மூர்த்தி நாயனாரும், பைங்கொடியாள் பாகன்.” என்று திருநாவுக்கரசு நாயனாரும் பாடியருளிய வற்றைக் காண்க.

பின்பு உள்ள 186-ஆம் பாடலின் உள்ளுறை வருமாறு:

பரவையார் ஆகிய பெண் குழந்தை குழந்தைப் பருவத்துக்கு மேல் உள்ள பேதைப் பருவத்தைக் கடந்து, அள்ளிக் கொள்ளுவதற்கு ஏற்ற படி தம்மிடத்தில் பொருந்திய தோற்றப் பொலிவோடு, அங்கம் இல்லாதவ னாகிய மன்மதனுடைய உண்மையான செல்வங்கள் வந்து சேர அவற்றோடு மிகுதியாக உயர்ந்து விளங்குபவற்றைப் போல விளங்கிய நகில்கள் கோங்கிலவினுடைய மொட்டுக் களைத் தாழ்வை அடையும் வண்ணம் செய்யத் தம்முடைய திருவுள்ளத்தில் உள்ள இயல்பு இந்த உலகத்தில் பிறப்பதற்கு முன்பு பார்வதி தேவியாருக்குச் சேடியாக இருந்த உண்மை யான நிலையும் தோன்றுமாறு தம்முடைய வாழ்க்கையை

நடத்தி வரலானார். பாடல் வருமாறு:


	பிள்ளைமைப் பருவம் மீதாம்


பேதைமைப் பருவம் நீங்கி அள்ளுதற் கமைந்த பொற்பால்

அருங்கன்மெய்த் தனங்கள் ஈட்டம் கொள்ளமிக் குயர்வ போன்ற - கொங்கைகோங் கரும்பை வீழ்ப்ப

உள்ளமெய்த் தன்மை முன்னை

உண்மையும் தோன்ற உய்ப்பார். ’’ பிள்ளைமைப் பருவம்-பரவையாராகிய பெண் குழந்தை ஐந்து பிராயம் வரையில் வளர்ந்து குழந்தைப் பருவத்துக்கு. மீது ஆம்-மேலாக இருக்கும். பேதைமைப் பருவம்-ஐந்து பிராயம் முதல் ஏழு பிராயம் வரையில் உள்ள பேதைப்

		 இப்பக்கம் கடைசியாக 24 பெப்பிரவரி 2018, 03:30 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

